
kardiomiositlarda kaliy ionlari miqdorini kamaytirishini hisobga olgan holda, 

kaliy saqlovchi preparatlar (kaliy xlorid, kaliy normin va b.) qo‘llash tavsiya 

etiladi [7,8]. Kaliy preparatlari glikozidlarning yurakka toksik taʼsirini oldini 

olish uchun qo‘llanilib, asosan yurak qisqarishlari ritmining buzilishlarida 

yaxshi samara beradi. Xuddi shu maqsadda magniy preparatlari (magniy orotat), 

panangin (tarkibida kaliy asparaginat va magniy asparaginat saqlaydi) va tarkibi 

bo‘yicha unga o‘xshash bo‘lgan «Аsparkam» 2 tabletkalari buyuriladi. 

Shuningdek, panangin va asparkam vena ichiga yuborish uchun ampulalarda 

ham ishlab chiqariladi. Аritmiyalarda difenin, lidokain, amiodaron kabi 

aritmiyaga qarshi taʼsirga ega preparatlar qo‘llaniladi. Аtrioventrikulyar 

blokadada adashgan nervning yurakka taʼsirini bartaraf etish uchun atropin 

buyuriladi. YuGlaridan zaharlanishda monoklonal antitelolar ham qo‘llaniladi. 

Digoksin antidoti bo‘lgan Digoxin immune fab (Digibind) dori vositasi ham 

ushbu guruhga masnub. 

Xulosa. Ushbu materialni o‘rganib chiqib, biz dorivor o‘simliklar bugungi 

kungacha YuGning manbai bo‘lganligini aniqladik. YuG va ularning 

preparatlari kuchli ta'sir ko‘rsatadigan vositalar bo‘lib, saqlash va qo‘llash uchun 

maxsus qoidalarni talab qiladi. YuGni o‘z ichiga olgan dorivor o‘simliklarning 

farmakologik xususiyatlarini bilish ulardan oqilona foydalanish mutaxassislar 

uchun zarurdir. 

Bolalar orasida turli ko‘rinishdagi jaroxatlarning ko‘p uchrashi va 

oqibatda uzoq vaqtgacha  yiringli yallig‘lanishlarni keltirib chiqarish xolati  

kuzatiladi. Bunday xolatlarda bakteriyalarning assotsiatsasi jarohatning  

kuchayishi va  yallig‘lanish jarayonlarini  surunkali shaklga olib keladi.  

Olib borilgan tajriba va kuzatishlar natijasida maxalliy o‘simlik xom 

ashyolaridan olingan polifitomoy (moychechak guli, qizil miya ildizi, tog‘ 

rayxoni, gazanda, na'matak va ittikanak) teri zamburug‘li kasalliklarni 

davolashda ijobiy  natijalar bermoqda [1,2,3]. 

Hozirgi vaqtda tekshirish ishlari uchun yangi    tarkibdagi polifitomoyning 

(moychechak guli, qizil miya ildizi, tog‘ rayxoni, gazanda, na'matak  va katta 

qon cho‘pi) tanlangan  antimikrob faollikga ega bo‘lishi, mikroorganizmlarga 

ta'sir doirasi o‘rganildi. 

Ishning maqsadi: ekologik toza o‘simlik xom ashyolaridan yangi tarkibli 

polifitomoyni olish va terining reginiratsiyasida mikrobiologik faollligini 

o‘rganishdir. Yangi tarkibli polifitomoyni  olish  texnologik jarayoni  qulayligi, 

arzonligi, xamda  mahalliy o‘simlik xom ashyolari asosida olinishi va  

foydalanish jarayonida nojo‘ya  asoratlarni   keltirib chiqarmasligi bilan 

axamiyatga  ega. Shuning uchun bolalarda ko‘p uchraydigan yiringli 

yallig‘lanuvchi  kasalliklarning mahalliy davolashda polifitomoyning ta'sir qilish 

diapozoni o‘rganildi.   

Materiallar va usullar: yiringli yallig‘lanishni keltirib chiqaruvchi 

mikroorganizmlarni aniqlashda 22 ta bemor bolalardagi turli jarohatlardan (teri 

kuyishi, panaritsa, furunkul,flegmona) tekshiriluvchi materiallar olinib,  

birlamchi Gram usulida bo‘yab ko‘riladi. Bakteriyalar universal ozuqa 

muhitlariga (GPA, GPA) ekildi, termastatga  37 0C ga qo‘yilib, 18-24 soatdan 

so‘ng o‘sish ko‘rsatgichida kaloniyalar o‘rganildi [3]. Virulentlik xususiyatini 

o‘rganishda bakteriyalar  qonli, sut-tuzli agar va zardobli agarga ekildi. Natijada   

letsitinaza, gemoliz zonasi,   pigment xosil bo‘lishi va gomogenlik xususiyatlari 

o‘rganildi. Qattiq ozuqa muhitida ikki qatlamli tekshirish fitomoyning 

Staphylococcus aureus, Staphylococcus epidermidis, Streptococcus pyogenes, E. 

Coli ga nisbatan bakteriostatik faolligini ko‘rsatdi [2] (jadval-1). 

jadval -1 

Yangi tarkibdagi fitomoyning  patogen bakteriyalarga ta’siri 

 18-24 соат 24-48 соат 48-72 соат 72-96 соат 

Staphylococcus 

aureus 

- - + + 

Staphylococcus 

epidermidis 

- + + + 

Streptococcus 

pyogenes 

- - - + 

E. Coli - + + + 

 

Natijalar: Olib borilgan tekshiruv natijasida yangi tarkibdagi  

polifitomoyning Staphylococcus aureus, Staphylococcus epidermidis, 

Streptococcus pyogenes, E. Coli ga nisbatan faol ta'siri o‘rganib chiqildi va 

bakteriyalarning o‘sish ko‘rsatgichi kuzatilmadi.  

 Xulosa: shunday  qilib, olingan natijalarda, o‘simliklar xom ashyolari  

asosida olingan yangi tarkibdagi polifitomoy  yiringli yallig‘lanuvchi 

kasalliklarni aseptik davomiy davolashda samarali natijalar berishi  kuzatildi.  

Yiringli yallig‘lanuvchi kasalliklarni davolashda yangi tarkibdagi 

polifitomoyning ta'siri asta sekinlik bilan namoyon bo‘lishi aniqlandi. 

Zararlangan teriga maxalliy surilgan polifitomoyning patogen 

mikroorganizmlarga bakteriostatik ta'siri  kuzatildi va kelajakda olingan natijalar 

asosida yiringli yallig‘lanuvchi kasalliklarni  davolashda amaliyotda qo‘llash   

tavsiya etiladi. 

